
1. Ընթացիկ իրավիճակը և ակտի ընդունման անհրաժեշտությունը․
[bookmark: _Hlk202871961]ՀՀ Կառավարության 2023 թվականի դեկտեմբերի 28-ի «Հայաստանի Հանրապետությունում կենսաչափական անձնագրերի և նույնականացման քարտերի տրամադրման ենթակառուցվածքի պետություն-մասնավոր գործընկերության ծրագրի իրականացման մասին» թիվ 2346-Ա որոշման համաձայն՝ ՀՀ ներքին գործերի նախարարության և ՀԱՅՓԱՍ Փակ բաժնետիրական ընկերության միջև (Արդարադատության նախարարության իրավաբանական անձանց պետական ռեգիստրում 271.120.1453144  գրանցման համարի ներքո, որի իրավաբանական հասցեն գտնվում է Հայաստանի Հանրապետություն, Երևան, Զվարթնոց միջազգային օդանավակայան, վարչական շենք 2, 0042) 25 ապրիլի 2025 թվականին կնքվել է պետություն-մասնավոր գործընկերության պայմանագիրը, որի շրջանակում մասնավոր կազմակերպությունը պարտավորվում է իրականացնել Անձը հաստատող փաստաթղթերի թողարկում և տրամադրում, Անձը հաստատող փաստաթղթերի տրամադրելու համար օգտագործվող միջոցների շահագործում ու սպասարկում։
Պայմանագրից բխող պարտավորությունների համաձայն՝ ՀՀ ներքին գործերի նախարաության պարտավորվում է 10 տասը տարի ժամկետով անհատույց օգտագործման իրավունքով Կազմակերպությանը տրամադրել Հայաստանի Հանրապետության ներքին գործերի նախարարության տնօրինության` Հայաստանի Հանրապետության քաղաք Երևան, Դավիթաշեն Անաստաս Միկոյան փողոց 109/8 (երրորդ մասնաշենք) հասցեում գտնվող շենքի 1-ին հարկից` 964.34 քառ. մետր և  շենքի 2-րդ հարկից` 760.65 քառ. մետր մակերեսով տարածքը (2022 թվականի հունիսի 6-ին գրանցված սեփականության իրավունքի գրանցման վկայական N 06062022-01-0194)։ 
2. Կարգավորման նպատակն ու բնույթը.
Հիմք ընդունելով Հայաստանի Հանրապետության կառավարության 2023 թվականի դեկտեմբերի 28-ի «Հայաստանի Հանրապետությունում կենսաչափական անձնագրերի և նույնականացման քարտերի տրամադրման ենթակառուցվածքի պետություն-մասնավոր գործընկերության ծրագրի իրականացման մասին» թիվ 2346-Ա որոշումը, ՀՀ ներքին գործերի նախարարության և ՀԱՅՓԱՍ Փակ բաժնետիրական ընկերության միջև կնքած պայմանագիրը և առաջնորդվելով «Պետություն-մասնավոր գործընկերության մասին» օրենքի 18-րդ հոդվածի 1-ին մասի և 26-րդ հոդվածի 1-ին կետի 3-րդ մասի պահանջներով՝ ՀՀ ներքին գործերի նախարարության կողմից մշակվել է «Անշարժ գույք հետ վերցնելու և անհատույց օգտագործման իրավունքով հանձնելու մասին» ՀՀ կառավարության որոշման նախագիծը, որով առաջարկվում է Ընկերությանը 10 տասը տարի ժամկետով անհատույց օգտագործման տրամադրել Հայաստանի Հանրապետության քաղաք Երևան, Դավիթաշեն Անաստաս Միկոյան փողոց 109/8 (երրորդ մասնաշենք) հասցեում գտնվող շենքի 1-ին հարկից` 964.34 քառ. մետր և  շենքի 2-րդ հարկից` 760.65 քառ. մետր մակերեսով տարածքը:

3. Կապը ռազմավարական փաստաթղթերի հետ.
Նախագիծը բխում է Կառավարության 2021-2026թթ. ծրագրի 6.7-րդ կետով սահմանված Պետական գույքի արդյունավետ կառավարման դրույթներից և 2.3-րդ՝ «Բարձր տեխնոլոգիաներ» կետի «Թվայնացում» ենթակետի «Նույնականացման և  իրավասությունների ճանաչման արդիական համակարգի ներդրում» նպատակից, ինչպես նաև Հայաստանի թվայնացման ռազմավարությունից։ 
4. Լրացուցիչ ֆինանսական միջոցների անհրաժեշտության և պետական բյուջեի եկամուտների և ծախսերի սպասվելիք փոփխությունների մասին․
Նախագծի ընդունմամբ պետական բյուջեում ծախսերի և եկամուտների ավելացում կամ նվազեցում չի նախատեսվում:

5. Նախագծի մշակման գործընթացում ներգրավված ինստիտուտները և անձինք․
Նախագիծը մշակվել է ՀՀ ներքին գործերի նախարարության կողմից:

6. Ակնկալվող արդյունքը․
Սույն որոշման ընդունման արդյունքում ՀՀ ներքին գործերի նախարարության կողմից կիրականացվեն ՀԱՅՓԱՍ Փակ բաժնետիրական ընկերության հետ կնքած պետություն-մասնավոր գործընկերության պայմանագրից բխող պարտավորությունները։

ՀՀ ներքին գործերի նախարարության
